
Proposta de resolución provisional  

CONVOCATORIA 2026 DAS AXUDAS AO INVESTIMENTO PARA INFRAESTRUTURAS LOCAIS (PROGRAMA 
INFRAESTRUTURAS COLABORATIVAS DE APOIO INDUSTRIAL), COFINANCIADAS POLA UNIÓN EUROPEA NO MARCO DO 
PROGRAMA GALICIA FEDER 2021-2027 
 

1. Antecedentes: 

 
Mediante Resolución do 7 de abril de 2026 (DOG núm. 72, do 20 de abril de 2026), publicáronse as bases reguladoras das 
axudas ao investimento para infraestruturas locais (Programa infraestruturas colaborativas de apoio industrial), 
cofinanciadas pola Unión Europea no marco do programa Galicia Feder 2021-2027, e procedeuse á súa convocatoria para 
os anos 2026-2027-2028-2029, en réxime de concorrencia competitiva (código IG408C). 
 
Esta convocatoria está cofinanciada pola Unión Europea no marco do Programa Galicia Feder 2021-2027, cunha taxa de 
cofinanciamento Feder do 60 % do gasto elixible, sendo o 40 % restante cofinanciamento nacional: fondos propios da 
Comunidade Autónoma (20 %) e investimento privado elixible das persoas beneficiarias (20 %). En particular: 
 

- Obxectivo político 1: unha Europa máis competitiva e intelixente, promovendo unha transformación económica 
innovadora e intelixente e unha conectividade rexional ás tecnoloxías da información e das comunicacións. 

- Obxectivo específico 1.3: reforzo do crecemento sustentable e a competitividade das pemes e creación de 
emprego nestas, tamén mediante investimentos produtivos. 

- Tipo de acción (CPSO) 1.3.01: apoio financeiro a proxectos de investimento empresarial, especialmente das 
pemes, para promover o crecemento sustentable, a competitividade e a creación e mantemento do emprego. 

- Subtipo de acción (CPSO) 1.3.1.2: apoio financeiro a proxectos agrupados de infraestruturas locais. 
 
O anterior exixe o cumprimento da normativa aplicable ao fondo, en particular, do Regulamento (UE) 2021/1060, do 
Parlamento Europeo e do Consello, do 24 de xuño de 2021, e do Regulamento (UE) 2021/1058, do Parlamento Europeo e 
do Consello, do 24 de xuño de 2021, sobre o Fondo Europeo de Desenvolvemento Rexional, e da súa normativa de 
desenvolvemento. 
 
A aceptación da axuda implica a inclusión da persoa beneficiaria na lista de operacións prevista no artigo 49.3 do 
Regulamento (UE) 2021/1060. Así mesmo, deberán cumprirse as obrigas de visibilidade, transparencia e comunicación 
previstas no seu artigo 50. 
 
Na convocatoria presentáronse oito solicitudes. De acordo coa acta do órgano avaliador do 7 de outubro de 2026, dúas 
incorren en causas de denegación previas á baremación e unha non atendeu o requirimento de emenda; as cinco 
restantes foron baremadas conforme aos seguintes criterios do artigo 12.3 das bases: 
 
a) Interese para o tecido empresarial de Galicia da infraestrutura: 25 puntos, valorados comparativamente atendendo 
aos seguintes parámetros: 

i. Grao de necesidade da infraestrutura segundo os servizos ofertados, inexistencia previa de infraestruturas 
competidoras no territorio e non interferencia coa iniciativa privada local: ata 10 puntos. 
ii. Número e dimensión económica dos axentes promotores e das entidades usuarias ou interesadas que 
acrediten o seu interese mediante cartas de adhesión motivadas: ata 5 puntos. 
iii. Grao de innovación tecnolóxica da infraestrutura: ata 5 puntos. 
iv. Vantaxes ambientais, de existiren: ata 5 puntos. 

 
b) Tipoloxía de solicitante: ata 15 puntos. 

i. Peme individual preexistente: 0 puntos. 
ii. Proposta de nova sociedade formada por dúas ou máis pemes preexistentes: 5 puntos por cada empresa a 
partir da segunda. 

 
c) Achegas públicas ou privadas ao proxecto (que non formen parte dos investimentos subvencionables), na forma de 
fondos, inmobles, instalacións, cesións a longo prazo, equipamento ou outros: ata 10 puntos, valoradas 
comparativamente en termos cualitativos e cuantitativos. 

d) Plan de explotación e modelo de xestión: 20 puntos, valorados comparativamente tendo en conta os seguintes 
parámetros: 

i. Sustentabilidade, coherencia e concreción do plan de negocio, obxectivos e xustificación da necesidade das 
partidas económicas: ata 5 puntos. 
ii. Sistema de acceso de terceiros, admisión, regulación, tarificación, limitacións, contraprestacións e outras 
condicións, primando o maior beneficio para as persoas usuarias: ata 7 puntos. 
iii. Período de amortización dos investimentos para os que se solicita axuda, primando períodos baixos: ata 5 
puntos. 
iv. Compromisos adicionais de contratación de persoas con discapacidade ou diversidade funcional superiores 
aos mínimos establecidos: ata 3 puntos. 

 
e) Impacto do plan de actividades asociado á infraestrutura: 10 puntos, valorados comparativamente segundo os 
seguintes parámetros: 

i. Formación, difusión e dinamización do tecido económico: ata 5 puntos. 
ii. Fomento da internacionalización e da innovación: ata 3 puntos. 
iii. Atracción de talento, fomento do emprendemento e actividades similares: ata 2 puntos. 

 
f) Proposta asociada a un hub de innovación dixital declarado estratéxico para Galicia (máximo de dous proxectos por 
hub): 15 puntos. 
g) Implantación nun concello emprendedor recoñecido na listaxe pública: 5 puntos. 
 
No caso de empate, terá preferencia o proxecto con máis puntos nos criterios a), b), c), d), e), f) e g), sucesivamente. Se 
persiste o empate, primará a implantación dun plan de igualdade e, finalmente, a orde de presentación das solicitudes, 
conforme ao artigo 12.3 das bases. 
 
O órgano avaliador considerará unicamente as solicitudes que acaden 40 puntos e aplicará a asignación por tramos e 
posterior reserva única establecida no artigo 12.4 das bases. 
 
Vista a acta do órgano avaliador de 7 de outubro de 2026, co resultado da análise das oito solicitudes, as puntuacións 
individualizadas, a orde de prelación e a asignación por tramos orzamentarios, a Área de Competitividade do Igape, 
como órgano instrutor segundo os artigos 11 e 13 das bases, formula a seguinte proposta: 
 

2. Proposta provisional: 

 
Primeiro. Propor a concesión das subvencións aos catro proxectos relacionados no anexo I, coas puntuacións e importes 
que se indican, por un total de 9.658.577,14 euros. 
 
A selección efectúase segundo o artigo 12.4 das bases:  

- No tramo 1 non hai solicitudes seleccionables;  
- no tramo 2 selecciónanse os expedientes IG264.2026.1.3 e IG264.2026.1.8, por un total de 2.910.416,20 €;  
- no tramo 3, inicialmente o IG264.2026.1.1, por un total de 2.858.918,00 € 

 
Coa reserva única de remanentes selecciónase o expediente IG264.2026.1.5, por un total de 3.889.242,94 €, quedando un 
remanente final de 341.422,86 €.  
 
As catro solicitudes propostas cumpren os requisitos aplicables. 
 
Segundo. Propor a denegación das tres solicitudes incluídas no anexo II, polas causas alí indicadas. Respecto do 
expediente identificado no anexo III, propor que se declare o desistimento e arquivo, logo da correspondente resolución, 
por non atender o requirimento de emenda (artigo 12.1 das bases e artigo 68 da Lei 39/2015). 
 
Terceiro. As condicións particulares das axudas, o investimento subvencionable, o plan financeiro e o calendario de 
execución concretaranse nas resolucións individuais e no documento polo que se establecen as condicións de axuda 
(DECA), consonte o artigo 14.2 das bases. 

 
Cuarto. Publicar esta proposta provisional no enderezo https://spiga-sede.igape.es, de conformidade co artigo 13.1 das 
bases reguladoras. 

Quinto. Conceder ás persoas interesadas un prazo de dez (10) días hábiles, contados a partir do seguinte ao da 
publicación da proposta provisional, para formularen as alegacións que consideren oportunas. 
 
Sexto. No caso de solicitudes presentadas pola persoa líder dunha agrupación, requirir a constitución da nova sociedade 
e a súa comunicación ao Igape no prazo dun mes desde o día seguinte á publicación da proposta. Deberán presentar, a 
través de https://spiga-sede.igape.es, a declaración do anexo III das bases e a documentación acreditativa da 
constitución e representación, cando corresponda. Se non se presenta en prazo, considerarase que a solicitante renuncia 
á axuda e arquivarase o expediente (artigo 13.2 das bases). 
 

3. Carácter provisional desta proposta: 

Esta proposta é provisional e non crea dereito ningún a favor das persoas propostas ata que se dite e publique a 
resolución definitiva. A motivación das puntuacións figura no anexo II da acta do órgano avaliador do 7 de outubro de 
2026, incorporada ao expediente. Examinadas as alegacións e a documentación presentada, o órgano instrutor 
formulará a proposta definitiva e elevaraa á Dirección Xeral do Igape para que resolva. O anuncio da publicación do 
texto completo da resolución definitiva en https://spiga-sede.igape.es publicarase no Diario Oficial de Galicia, conforme 
ao artigo 14.6 das bases. 

 

Sinatura da proposta provisional: 

ÓRGANO EMISOR TITULAR LUGAR DE EMISIÓN DATA 

A persoa titular da Dirección da 

Área de Competitividade do 

Igape 

Norberto Penedo Rey Santiago de Compostela Data da sinatura 

electrónica 

ANEXO I 

Axudas propostas para concesión 

 
CONVOCATORIA 2026 DAS AXUDAS AO INVESTIMENTO PARA INFRAESTRUTURAS LOCAIS (PROGRAMA INFRAESTRUTURAS COLABORATIVAS DE APOIO INDUSTRIAL), 
COFINANCIADAS POLA UNIÓN EUROPEA NO MARCO DO PROGRAMA GALICIA FEDER 2021-2027 
 

Expediente núm. Titular 
Título do proxecto 

proxecto 
Puntuación 

Prazo de 

execución 

Prazo de 

xustificación 

Importe 

subvencionable 

% de 

subvención 
Subvención 

Tramo 

(artigo 12.4) 

IG264.2026.1.1 GALICIA ECLS, S.L. 
GALICIA MULTIMODAL LANDING 
STATION (GMLS) 

73 30/06/2029 30/07/2029 3.653.616,99 € 78,25% 2.858.918,00 € Tramo 3 

IG264.2026.1.5 DIVERSA TECHNOLOGIES, S.L. 

BIOÁGORA, infraestrutura 
colaborativa de translación 
industrial para biotecnoloxía e 
ciencias da vida 

72,50 30/06/2029 30/07/2029 4.915.000 € 79,13% 3.889.242,94 € Tramo 3 

IG264.2026.1.3 NEXUS.GAL S.L.U. 
NCCG - NODO DE COMPUTACIÓN 
CONFIDENCIAL DE GALICIA 

70 30/06/2029 30/07/2029 1.656.238,21 € 79,73% 1.320.443,17 € Tramo 2 

IG264.2026.1.8 
KREIOS SPACE, SOCIEDAD 

LIMITADA 

Entorno de Laboratorio para 

Verificación e Integración de 

Sistemas 

40 
30/06/2029 30/07/2029 1.987.470,04 € 80% 1.589.973,03 € Tramo 2 

 

TOTAL: 

9.658.577,14 € 

ANEXO II 

Solicitudes propostas para denegación 
CONVOCATORIA 2026 DAS AXUDAS AO INVESTIMENTO PARA INFRAESTRUTURAS LOCAIS (PROGRAMA INFRAESTRUTURAS COLABORATIVAS DE APOIO INDUSTRIAL), 
COFINANCIADAS POLA UNIÓN EUROPEA NO MARCO DO PROGRAMA GALICIA FEDER 2021-2027 
 

Expediente núm. Titular Título do proxecto Motivo de denegación 

IG264.2026.1.2 ARZEOS AIRCRAFT, S.L. 
Centro de Ensaio de Aeronaves Lixeiras e 

Sistemas Non Tripulados 

Artigo 7.2.e) das bases: non se acredita sustentabilidade financeira. 

Prevese unha facturación duns 17.000 €/ano fronte a custos fixos 

duns 35.000 €/ano, sen converxencia significativa; non se garante o 

funcionamento e mantemento. Non procede baremación. 

IG264.2026.1.4 MAYAIPA, S.L. 
Adquisición de Pantallas LED Modulares 

para Servizos Audiovisuais e Eventos 

Artigo 1, en relación cos artigos 4.1.a) e 5.1 das bases: ampliación de 

equipamento audiovisual para a actividade comercial e de aluguer da 

empresa. Non se acredita unha infraestrutura colaborativa 

diferenciada, de uso compartido, nin a insuficiencia da oferta local. 

Non procede baremación. 

IG264.2026.1.7 EGATEL, SL 

CENTRO TECNOLOXICO DE ELECTRONICA, 

RF E SISTEMA DE TELECOMUNICACION 

(CERF GALICIA) 

Artigo 12.4 das bases: obtén 28 puntos sobre 100 e non alcanza o 

mínimo de 40 puntos. A motivación detallada consta no anexo II da 

acta do órgano avaliador. 

ANEXO III 

Solicitude proposta para desistimento e arquivo 
 

CONVOCATORIA 2026 DAS AXUDAS AO INVESTIMENTO PARA INFRAESTRUTURAS LOCAIS (PROGRAMA INFRAESTRUTURAS COLABORATIVAS DE APOIO INDUSTRIAL), 
COFINANCIADAS POLA UNIÓN EUROPEA NO MARCO DO PROGRAMA GALICIA FEDER 2021-2027 
 

Expediente núm. Titular Título do proxecto Motivo de desistimento e arquivo 

IG264.2026.1.6 
CENTRO DE SERVICIOS 

AVANZADOS CIUDAD DE LAS TIC, 

S.L. 

Centro de Operacións e Repositorio 

Tecnolóxico de Ecosistemas 

Xenerativos - CORTEX 

Artigo 12.1 das bases e artigo 68 da Lei 39/2015: non atendeu o 

requirimento de emenda. Proponse declarar a persoa solicitante 

desistida da súa petición e arquivar o expediente, logo da 

correspondente resolución. Non procede baremación. 

